Ós Mechele
Umkranst durg berge en durg busj, durg weije greun en frisj.

Da merkt me toch pas vör ’t usj, wie sjun ós Mechele is.

Dao lope schäop, dao graze keu en e väoale sjpels daobeij.

Dat dartelt rónd en ziet hil väol va Mechele an de Gäol.
Refrein

Versjaole tusje berg en busj, dao liet mie hemetland.

’t Is Mechele, ’t sjunste durp, dat ver i Limburg hant. 2x
Sjun huuskes óg i bonte aad en ing vakwerkboerdereij.

’t Höfke liekt ing anzichkaat en d’r Plei huët óg d’r beij.

’t Neues, Pannes en d’r Brull, ’t is alles ève sjun.

’t Nuët sjpontaan en óg hil gul, nao Mechele an de Gäol.
Refrein

Versjaole tusje berg en busj, dao liet mie hemetland.

’t Is Mechele, ’t sjunste durp, dat ver i Limburg hant. 2x
En durg ’t durp dao lupt de Baag beij klaore mondesjien.

Winkt mit inge zilv’re laach nog sjunder wie de Rien.

Lupt frisj nog oet dan in de Gäol en kabbelt rustig wier.

Zoe’n plekskes vingste toch neet väol wie Mechele an de Gäol.

Refrein

Versjaole tusje berg en busj, dao liet mie hemetland.

’t Is Mechele, ’t sjunste durp, dat ver i Limburg hant. 2x
